
Annotatsiya. Ushbu maqolada leksikografiya sohasida darajalash qonuniyatining nazariy va amaliy jihatlari tahlil
etilgan. So‘z va so‘z birikmalari lug‘atlarda qanday darajalar asosida tavsiflanishi, ularning ma’no doirasi, uslubiy
bo‘yalishi va kommunikativ qiymatini aniqlashda darajalash tamoyili muhim metodologik asos sifatida ko‘rib
chigilgan. Maqolada darajalanish qonuniyatlarini aniglash va ularni lug‘at tuzish jarayoniga tatbiq qgilish orqali
lug‘atning foydalanuvchi uchun tushunarli va samarali bo‘lishi ta'minlanishi qayd qilingan. Ushbu tahlil natijalari
leksikografiyani yanada takomillashtirish va lug‘atchilikda yangicha yondashuvlarni shakllantirishda muhim ilmiy
asos bo‘lib xizmat qiladi.

[Imiy adabiyotlarda leksikografiya tilshunoslikning alohida sohasi sifatida qaralsa-da,
uning leksikologiya bilan uzviy bog'ligligi ta’kidlanadi. Lug‘at birinchi navbatda tilning
leksikasini, shu jumladan so‘zlarning ma’nosini, foydalanish chastotasini, nutq kontekstini,
stilistik elementlarni va shakl va mazmun bilan bog'ligligini o‘rganadi. Leksikografiya,
ko‘pincha “lug‘atshunoslik” deb yuritiladi, va tilshunoslikning lug‘atshunoslikka oid mavzularini
o‘rganadigan va tahlil qiladigan bo‘limidir. Leksikografiya lug‘atchilikning nazariy asoslarini
ifodalasa, lug‘atchilik esa lug‘at tuzish amaliyoti bilan shug‘ullanadi. Bir so‘z bilan aytganda

leksikografiya lug‘atlarni tuzish nazariyasini, leksikografiya esa ularni tuzish amaliyotini
anglatadi.

XX asr 90-yillari va undan keyingi davrda leksik sinonimlarning leksikografik talqini
yuzasidan o‘zbek tilshunosligida bir gancha ilmiy izlanishlar olib borildi. Tilshunos olimlar
0.Bozorov, Sh.Orifjonova, Sh.Bobojonov, G‘Rahmonov, A.Eshmuminov, F.Saidova,
B.Doniyorovning leksik sinonimlarning lug‘atlarda berilishi bilan bog‘liq izlanishlari ham
leksikologiya va leksikografiya sohasida sezilarli yangiliklarni olib kirdi. XX asrning 90-
yillaridan keyin so‘zlardagi iyerarxik munosabat tufayli yuzaga kelgan giponimiya, partonimiya
va graduonimiya kabi hodisalar fanda yangi burilishni hosil qildi. Darajalanish (graduonimiya)
hodisasini alohida sinonimlar bilan bogliq holda o‘rganish tilshunoslikda ko‘plab
tadqiqotlarning yaratilishiga poydevor bo‘lmoqda[1;29].

Bilamizki, graduonimiya va sinonimiya hodisalari asos belgilariga ko‘ra o‘xshash.
Graduonimiya va sinonimiyaning o‘rtasidagi o‘xshashliklarni tahlil qilsak, sinonimiya va
graduonimiya hodisasida farqglovchi belgi sinonimiyada sinonim qatorlarning aynanligi
kuzatilsa, graduonimik qatorlarda esa bir-biridan farqlilik holatlarini kuzatishimiz mumkin.
Shuningdek, antonimiya va graduonimiya hodisasining o‘zaro munosabatini garaydigan
bo‘lsak, antonimiyada antonimik gqatorlarning umumiy, birlashtiruvchi ma’no qgirralari bilan bir
qatorda, qarama-qarshi ma’no qirralari ham bo'lishi talab qilinsa, graduonimiyada esa so‘zlar
o‘zaro ma'noviy munosabatlariga ko‘ra ma’lum bir darajalanish gatorlarini hosil etishiga ko‘ra
farqglanadi.

Graduonimiya hodisasi yillar davomida tadqiqotchilarni o‘ziga jalb qilib kelgan. Shuni
aytib o'tish joizki, leksik-semantik munosabatlar tarkibiga kiruvchi graduonimiya hodisasi
dastlab sinonimiya hodisasi tarkibida o‘rganilgan. Yunon faylasuf olimi Platonning “Kratil”
asarida mazkur masalaga Suqrot bilan munozara tarzida javob izlanganligini ko‘rish mumkin.
Qadimgi Yunon tilshunosligining falsafiy davrida faylasuflar notiglikka alohida urg‘u berdilar.
Binobarin, notiqlikka bevosita xizmat qiladigan stilistika va sinonimiyaga oid tadqiqotlarni
miloddan avvalgi VI-V asrdayoq yunon tilshunosligida juda ko‘plab uchratish mumkin edi.
Darhaqiqat, miloddan avvalgi V asrda sinonimlar nazariyasini ishlab chiqqan Prodik omonim
va sinonimlarni yaxshi bilish notiq va shoirlar uchun muhim ekanini ta’kidlagan edi[2;10].

So‘nggi paytlarda so‘zlararo ma’noviy munosabatlar sohasi kengayib ma’nodoshlik
(sinonimiya) va qgarama-qarshilik (antonimiya) ma’nolaridan tashqari leksik-semantik
munosabatlarning yana bir turi graduonimiya (darajalanish) tushunchasi keng
ommalashmoqda. Ushbu holat sinonimiya va graduonimya o‘rtasidagi bog'liglikni aniglashni
talab gilmoqda. Graduonimiya aniq ta’rifga ega bo‘lmagan hollarda, turli darajadagi ma’nolarni
bildiruvchi so‘zlar ko‘pincha turli sinonimlar tarkibiga kiritilgan. Buning boshqa qonuniy
sabablari ham bor edi. Chunki, sinonimlar o‘xshash ma’nolarga ega so‘zlarni qamrab oladi.

Tilshunoslikda graduonimiya hodisasi sinonimiyaning tarkibi sifatida o‘rganilishining
birinchi bosqichi antik davrlarga, ikkinchi bosqichi XVII-XIX asrlarga to‘g'ri keladi. XIX asrning
ikkinchi yarmi va XX asrning boshlarida tilshunoslikka sistem-struktur yo‘nalish g‘oyalarining
kirib kelishi natijasida tilning leksik-semantik munosabatlar tizimi munosabatlar sistemasi
bilan boyidi. Leksik-semantik munosabatlar tizimining o‘zi ikki xil munosabatlar asosida tadqiq
qilina boshlandi:

1. Leksik-ma’noviy munosabatlar. 2.Leksik shakliy munosabatlar. Graduonimiya
hodisasi leksik-ma’noviy munosabatlar tarkibidagi sinonimiya, giponimiya, meronimiya kabi
munosabatlar bilan birgalikda turli aspektlarda tekshirila boshlandi.

Bugungi tilshunosligimizda graduonimiya termini bilan yondosh ma’'noda
qgo‘llanayotgan gradatsiya, graduallik kabi tushunchalar biroz bahstalab bo‘lib ular to‘liq
graduonimiya hodisasini namoyon qila olmasligi tadqiqotlarda ilmiy asoslangan[2;47].

Sinonimiya va graduonimiya hodisalarining o‘zaro munosabati haqgida 0.Bozorov
o‘zining fikrlarini quyidagicha keltirib o‘tadi: sinonimiya tarkibidagi darajalanishga oid nozik
farglar aslida sinonimiyaning emas, balki graduonimiyaning pereferik (graduonimiyaning
sinonimiya ichiga kirib borishi, tutashishi) belgilaridir[3;84]. Graduonimiya va sinonimiya
hodisalarining o‘zaro munosabati xususida O.Bazarov tilshunos I[.G.Pavlovning fikrini
quvvatlab, quyidagicha yozadi: “Graduonimiya va sinonimiya hodisalari asos belgilariga ko‘ra
keskin farqlanadi. Zero, sinonimiya ikki va undan ortiq leksema va frazemalar sememalarining
aynanligiga asoslansa, graduonimiya sememalar asosiy semalardagi gradatsiyali
farqlanuvchiga tayanadi. Bundan sinonimlarda asosiy ma’nolarning tengligi, graduonimiyada
esa, teng emasligi ma’lum bo‘ladi”[4;92].

Tadqiqotchi M.Qosimova o‘zining graduonimiyaga bag‘ishlangan ilmiy ishi[2;35] da bir
gancha olimlarning darajalanish bo‘yicha fikrlarini keltirib o‘tgan. Jumladan: Til birliklari aro
amal qiladigan leksik-semantik munosabat turlarining har biri o‘ziga xos lingvistik belgi va
xususiyatlarga ega. Leksik-semantik munosabatlar tilshunoslikning muntazam ravishda tadqiq
qilib  kelinayotgan masalalaridan hisoblanadi. = Graduonimiyaning leksik-semantik
munosabatlar tizimidagi o‘rni masalasi bilan jiddiy shug‘ullangan olimlardan biri Eduard
Sepirdir. U graduonimik gatorning mavjudligi va leksik-semantik munosabatlar tizimi haqida
o‘zining qimmatli fikrlarini bayon qilgan[2;35]. Tilshunos olimalar: R.Safarova va
Sh.Orifjonovalar graduonimiya hodisasining leksik sistemasidagi o‘rni haqida quyidagicha fikr
bildirgan: “Leksik sistemada uchrovchi munosabatlarning salmoqli qismini giper-giperonimik
(jins-tur) va graduonimik (darajalanish) munosabatlari tashkil etadi”[6] ushbu fikrga professor
A.Sobirov quyidagicha tushuntirish beradi. “Masalan, “qor” so‘zi yomg'ir, dol, jala, qirov,
shudring, shabnam so‘zlari bilan birgalikda yog‘in leksik-semantik guruhini tashkil qiladi.
Mazkur paradigmatik qatorda yog‘in giperonim (tur), qor, yomg'ir, do‘l, jala, girov, shudring
giponim (jins) sanaladi. Graduonimiya (darajalanish)ni sinonimiya (ma’nodoshlik)dan farqlash
lozim. Sinonimiya ifoda plani har xil, lekin mazmun planiga ko‘ra bir-biriga yaqin bo‘lgan
so‘zlardir. Bizningcha, bu ikki hodisani farqlashda so‘zlarning denotativ hamda konnotativ
asoslariga tayanib ish ko‘rish lozim”[7;36]. O.Bozorov fonetik, leksik va sintaktik sathlardagi
graduonimiya (darajalanish)ga atroflicha to‘xtalar ekan, lug‘aviy darajalanishga alohida baho
beradi. Lug'aviy darajalanishning denotativ va konnotativ ma’nolarda voqelanishini,
antonimiya va sinonimiyani shakllantirishga xizmat qilishini uqtirib o‘tadi[2;35]. Sh.Orifjonova
“graduonimik qatorlarning lug‘aviy tizimda ajratish va o‘rganish so‘zlararo ma’noviy
munosabatlarni tadqiq qilish ishiga aniqliklar Kkiritilishi va ularni to‘ldirishi mumkin”ligini
ta’kidlaydi[6;24].

Tilshunos A.Eshmuminov “O‘zbek tili milliy korpusining sinonim so‘zlar bazasi” nomli
falsafa doktori dissertatsiyasida atoqli tilshunos olim A.Nurmonovning fikrlariga tayangan
holda graduonimiya va sinonimiya hodisalarini Alisher Navoiy o‘zining “Muhokamat ul-
lug‘atayn” nomli asarida mukammal yoritgan. Eski o‘zbek tili va forsiy tilning imkoniyatlarini

o‘zaro qiyoslash evaziga turkiy tilning fors tilidan ustun jihatlarini ochib bergan, degan
xulosaga keladi[8;15]. U sinonimik uyalarga diqqat qaratib, mazmunda o‘xshash so‘zlarning
ma’'no nozikligini ajratish evaziga, ularning farqlanishini mavjud holatlar asosida ko‘rsatib
bergan. Masalan, “ichmoq, sipqgormoq, tamshimoq (suv ichmoq); yiglamogq, yiglamsinmoq,
ingramogq, singramogq, o‘kurmok, yig‘ichqirmoq, sintamoq, hoy-hoylab yig‘lamoq (yig'lamoq);
yasanmoq, bezanmoq (pardoz qilmoq). Navoiy yuqoridagi fe'llarning ba’zilari umumiy,
birlashtiruvchi sememasi bilan bir paradigmani hosil qilsa ham, lekin paradigma a’zolarining
har qaysisi muayyan farqlovchi sememaga ham ega ekanligini ko‘rsatadi. Masalan, ingramog,
singramogq, o‘’kurmak, inchkirmok, yig‘lamoq so‘zlari “yig‘lamoq” birlashtiruvchi sememasi bilan
bir paradigmaga mansub bo‘lsa ham, lekin ularning har qaysisi yiglashning xilma-xil
ko‘rinishlarini ifodalaydi. Bir-biridan yig‘lash darajasi bilan farqlanadi. Shoir fikrini isbotlamoq
uchun bu so‘zlar ishtirok etgan badiiy asarlardan parchalar keltiradi[9;88-89]. Alisher Navoiy
dalil uchun keltirilgan leksemalarning har qaysisini she’r ichida ishlatadi va bu so‘zlarning matn
tarkibidagi badiiy-estetik rolini ko‘rsatib beradi. Fors tiliga aynan tarjima qilish mumkin
emasligini isbotlaydi va bu bilan ham turk tilining go‘zal tomonlarini ochishga harakat qiladi.
Shoir sinonimik uya tarkibidagi so‘zlarning o‘ziga xos farqlovchi ma’nolarini topar ekan,
leksema semantik tuzilishining uzviy tahliliga yaqin bo‘lgan usuldan foydalanadi[9;88-89].
Alisher Navoiy o‘zining badiiy ijodida, ayniqsa, sinonimlarga ko‘p murojaat qilgan. Zotan,
sinonimlar o‘tmishda bo‘lgani singari hozirgi paytda ham badiiy stilistikaning asosiy o‘zagini,
uning joni va qonini tashkil qiladi[10;110].

“Ma’lumki, lug‘atda ma’'nodosh so‘zlarning ba’zan ko‘proq qo‘llaniladigan variantlari
berilib, so'ng kamroq uchraydigan sinonimlari keltirilsa, darajalanish lug‘atida, leksemalar
hajmning ortishiga ko‘ra, ishlatilish ko‘lamiga ko‘ra, tezlikning oshishiga ko‘ra, hashamning
ortishiga ko‘ra qator belgilar asosida joylashtirilishi mumkin. Bu esa, oz navbatida,
graduonimiya hodisasining sinonimiyadan farqli tomonlarini ochishga xizmat qiladi.
Sinonimlar va antonimlar asosida tuzilgan darajalanish gatori har doim ham barcha sinonimlar
va antonimlarni oz ichiga olmasligi odatiy hol, chunki ba’zi sinonimlar, yuqorida
ta’kidlaganimizdek, okkazional, kontekstual yoki kognitiv sinonim bo‘lishi mumkin.
Graduonimiya va sinonimiya hodisalari tashqi tomondan bir-biriga o‘xshasa-da, ular
mohiyatan boshqa-boshqga hodisalardir”[4;18].

Gradonimik qator a’zolarini sinonimik qator birliklaridan ajratishning asosiy belgisi
ma’'no va mazmun jihatidan darajalardagi farqdir. Ammo bugungi kungacha ko‘plab tillarning
sinonimlari lug‘atlarida ularning aralash shaklda berilganligi darajani tushunish va farqlashga
to‘sqinlik gilmoqda. So‘zlarning graduonim lug‘atlarini yaratish sinonim va gradonimlarni bir-
biridan ajratishga yordam beradi. Bundan tashqari, onlayn lug‘atlarda sinonimlarni,
antonimlarini, shuningdek gradonimik gatorlarni berish bu hodisalarning orasidagi farqlarni
aniqlashda zamin yaratadi. Davr talabi va yoshlarning ko‘proq kompyuter, internet, ular orqali
ma’lumot va bilim olish imkoniyatlari yuqori bo‘lgan o‘zaro alogalari ham onlayn lug‘atlarni
takomillashtirishga, nazariy bilimlarni yangi tadqiqotlarda amalda qo‘llashga katta e’tibor
berishni talab qiladi.

Muayyan belgi (hodisa) miqdorini kamaytirish yoki ko‘paytirish darajalanish
hodisasining mazmuni va mohiyatini aniglashning asosiy mezonidir. Ushbu hodisa til tiplari, til
oilasi va uning lahjalari o‘rtasidagi munosabatlarda, umuman tilning barcha darajalarida,

139



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 7 (5)-2025

ularning birliklarida, umumiy va xususiy tizimlarida, graduonimiyaning falsafiy asoslariga va u
shakllanadigan miqyosga garab ifodalanadi.

Graduonimik munosabatlarga muqobil lingvistik yondashuvni ishlab chiqish uzoq
tarixga ega. Faylasuflar narsalar mantig‘i haqida gapirganda, bu hodisalarni ham baholashni
magqgsad qilgan. Tadqgiqotimizning oldingi qismida aytib o‘tilganidek, buyuk mutafakkir Alisher
Navoiy o‘zining “Muhokamatul-lug‘atayn” asarida “yiglamoq” fe’li misolida ma’nolari
darajalanuvchi so‘zlar qatorini keltiradi. L.Bolinjer ingliz tili materiali asosida bu hodisani (u
gradatsiya deb nomlagan) tadqiq etib, uning to‘rt kategoriyasini ajratadi[12;324]. Shuningdek,
ayrim olimlar ravishlar misolida gradatsiya shkalasi tuzilishining assimmetriyasini
ko‘rsatishgan[13], ba’zilari gradatsiya shkalasida belgining eng yuqori cho‘qqisini
berishgan[14], ayrimlari esa intensifikatorlarning tasniflarida belgi rivojlanishi (o‘sishi yoki
pasayishi)ning darajasini ko‘rsatuvchi belgilar shkalasini ko‘rsatishadi[15]. F0.C.Cmenanosening
fikricha, hamma so‘zlar cheksiz gradatsion gator hosil qiluvchi sinonimlar bo‘la oladi[16].
Binobarin, leksika va fonologiyadagi gradual munosabatlar yuzasidan N.D.Arutyunova,
N.A.Yeskova, C.O.Karsevskiy, N.S.Trubesskiy, T.Givon kabi tilshunos olimlar oz fikrlarini
bildirishgan.

Tadgiqotchi M.Otaboyeva falsafa doktori dissertatsiyasi[17;23] da darajalanish hodisasi
maxsus qatorlarda namoyon bo‘lib, darajalanish qatorlarining a’zosi asosan uch va undan ortiq
so‘zlarda yaqqol namoyon bo‘lishini aytib o‘tadi. Kop a’zoli gatorlarda umumiy belgi
miqdoridagi o‘zgarishlar yoki sifatning bosqichlanishini ko‘proq namoyon etish imkoniyati
mavjud. Darajalanish qatoridagi har bir graduonimning bir-biriga munosabati turlicha bo‘ladi.
Bu graduonimik munosabatlar miqdor, sifat, tezlik, bir holatdan ikkinchi bir holatga o‘zgarish
kabilarda aks etib, ozdan ko‘pga, ko‘pdan ozga, o‘rtachadan ko‘pga, o‘rtachadan ozga,
oz-me’yoriy—ko’p, ko’‘p—me’yoriy—o0z ko‘rinishidagi holatlarda namoyon bo‘ladi. Darajalanish
qatorining asosiy belgisi miqdor yoki sifatning tadrijiy o‘sib yoki kamayib borishini aks ettirgan
darajalanmalar (darajanomlarl) yoki graduonimlar jamlanmasidan iboratdir (boshlamoq —
davom ettirmoq — tugatmoq kabi).

Sinonimiya va graduonimiya — lingvistik tushunchalar bo‘lib, ular so‘zlar orasidagi
ma'noviy va grammatik aloqalarni ifodalaydi. Ularning o‘xshash va farqli tomonlarini
quyidagicha tahlil qilish mumkin:

Sinonimiya — bu biror tilning so‘zlarida bir-biriga yaqin yoki bir xil ma’no ifodalovchi
so‘zlar o‘rtasidagi munosabatni anglatadi. Sinonimlar o‘zaro ma’no jihatidan bir-biriga
yaqindir, lekin ba’zi kichik farqlar mavjudligi uchrab turadi.

Graduonimiya: Graduonimiya (yoki graduatsiya) esa — so‘zlarning ma’nosidagi
darajalar, daraja farqlari (tuzuk — durust — yaxshi — ajoyib — ajib) yoki sifatlarning o‘zaro
farqlanishini bildiradi. Bu so‘zlar odatda sifatning turli darajalarini yoki intensivlikni ifodalaydi.
Masalan, “kambag‘al — qashshoq — bechora — faqir — yo‘qsil — gado — bechorahol — miskin”
va so‘zlari darajalanishni ifodalovchi so‘zlardir.

O‘xshash tomonlari: lkkala tushuncha ham so‘zlarning ma’no jihatidan bir-biriga
bog‘langanligini bildiradi. Sinonimlar bir xil ma’noni turlicha ifodalaydi, graduonimlar esa bir
xil sifatning turli darajalarini ifodalaydi.

So‘zlar o'rtasidagi bog‘lanish: 1kkala holatda ham so‘zlar o‘rtasida bog‘lanish mavjud —
sinonimlarda ma’no jihatidan o‘xshashlik, graduonimiyada esa darajaviy o‘zgarish mavjud.

Muayyan kontekstda ishlatilishi: Sinonimlar va graduonimlar tilshunoslikda va nutqda
bir xil ma’no yoki daraja ifodalayotgan kontekstga qarab ishlatiladi.

Ma’no farglari: Sinonimlar ma’nosini o‘zaro almashtirish mumkin, masalan, go‘zal va
chiroyli so‘zlari o‘rtasida deyarli ma’no farqi yo‘q, ular bir xil ma’noni bildiradi. Graduonimlar
esa ma’no jihatidan bir-biriga teng bo‘lmagan so‘zlar bo‘lib, ular bir xil sifatni turli darajalarda
ifodalaydi. Masalan, ilig-issiq-jazirama so‘zlari o‘rtasida farq mavjud, chunki ular darajalar
orasidagi farqni bildiradi.

Sinonimlar o‘rtasidagi farqlar fagat ma’no va ba’zi grammatik xususiyatlarga bog‘liq.
Ular o‘xshash ma’noga ega, lekin ishlatishda kontekstga qarab farqlanadi.

Graduonimlar o‘zaro darajaviy farqlarni bildiradi, ya'ni bir-birini to‘ldiradi. Masalan,
yaxshi - a’lo - zor bu so‘zlar bir xil sifatning turli darajalarini bildiradi.

Sinonimlar sifatlarni yoki holatlarni bir xil ma’noda bildiradji, lekin ular ko‘pincha turli
kontekstlarda ishlatiladi.

Graduonimlar sifatlarning turli darajalarini ifodalash uchun ishlatiladi, va ular orasidagi
farqglar sifatning intensivligi yoki kuchi bilan bog‘liq bo‘ladi.

Sinonimiya so‘zlar o‘rtasidagi ma’no o‘xshashligini ifodalaydi, graduonimiya esa bir xil
sifat yoki holatning turli darajalarini bildiradi. Sinonimlar bir xil ma’no uchun turli so‘zlarni
ishlatadi, graduonimlar esa biror sifatni darajalar orqali ifodalaydi.

Leksikografiyaga graduonimiyani tatbiq qilishning yana ham bir necha sabablarini
keltirish mumkin. Masalan:

Grammatik tizimni tushunish: Graduonimiya tilning grammatik tizimini chuqurroq
tushunishda muhimdir. Masalan, sifatlarning gradatsiyasi (darajalari) — sifatlarning yuqori,
o‘rta va past darajalarini aniglash (masalan, “yaxshi”, “yaxshiroq”, “juda yaxshi”) — tilning
morfologik tizimi qanday ishlashini tushunishga yordam beradi. Bu tilshunoslarga grammatik
qoidalar va ularning ishlash mexanizmlarini o‘rganishda qo‘l keladi.

Semantik o‘zgarishlarni aniqlash: So‘zlarning semantik ma'nosi va uning turli
kontekstlardagi o‘zgarishlarini tahlil qilishda graduonimiya juda muhimdir. Masalan,
so‘zlarning ma'nosi bir xil bo‘lishi mumkin, lekin ularning kuchi yoki intensivligi turli
darajalarda bo‘lishi mumkin: “salqin” — “muzdek salqin”, “yaxshi” — “juda yaxshi”. Bunday
o‘zgarishlar so‘zlarning semantik darajalanishi orqali ifodalanadi.

Sinonimlar va antonimlarni o‘rganish: Graduonimiya sinonimlar va antonimlarni
(qarama-qarshi ma’no tushunchalari) o‘rganishda ham zarur bo‘ladi. So‘zlarning bir-biriga
o‘xshash yoki garama-qarshi ma’nolarini tahlil qilishda gradatsiya yordamida so‘zlarning kuchi
va farqlarini aniqlash mumkin. Masalan, qattiq — orta — yumshoq so‘zlari o‘rtasidagi farqni
darajalanish yordamida aniqlash mumkin.

Metafora va stilistik tahlil: Graduonimiya tilshunoslarga tilning stilistik o‘zgarishlarini,
jumladan, metaforalarning qanday ishlashini o‘rganishda yordam beradi. Masalan, yuragi
muzlagan- yuragi toshdek- yuragi yo‘q kabi iboralarda so‘zlar ma’nosi kuchaytirilgan yoki
o‘zgartirilgan bo‘ladi. Darajalanish bu turdagi semantik o‘zgarishlarni aniqlashda muhim
vositadir.

Fonologik gradatsiya: Fonetik yoki fonologik darajadagi gradatsiya (masalan,
tovushlarning kuchayishi yoki kamayishi) ham tilshunoslikda muhim ahamiyatga ega.
Fonologik gradatsiya, masalan, intonatsiya va aksentdagi o‘zgarishlar, so‘zning talaffuziga ta’sir
qgiladi va tilning fonetik tuzilishini tushunishga yordam beradi.

Ijtimoiy va pragmatik kontekstlar: Graduonimiya so‘zlarning turli ijtimoiy va
pragmatik kontekstlarda qanday ishlashini tushunishda ham qo‘llaniladi. Masalan, biror so‘z
ijtimoily maqomga qarab turlicha ma'no yoki ta’sir ko‘rsatishi mumkin. Bu so‘zlarning
darajalanishi orqali ifodalanadi, ya’ni ular turli darajalar bo‘yicha farq qiladi: ruxsat etilgan, yo'l
qoyilgan, ma’qullangan.

Matn va muloqotni tahlil qilish: Darajalanish so‘zlarning muloqotdagi o‘zgarishini,
shuningdek, matnlardagi semantik va grammatik qatlamlarni o‘rganishda yordam beradi.
Matndagi so‘zlar va iboralar o‘rtasidagi farqlarni aniqlashda gradatsiya vositasi sifatida
foydalanish, matnning to‘lig ma’nosini tushunish imkonini yaratadi.

Graduonimiya tilshunoslikda so‘z va iboralar o‘rtasidagi darajaviy farqlarni, ularning
semantik va grammatik o‘zgarishini o‘rganish uchun muhim vositadir. So‘zlarning intensivligi,
ma’no va shakl darajalari, sinonim va antonimlar, metaforalar va pragmatik kontekstlar kabi
aspektlarni tahlil gilishda graduonimiya tilni chuqurroq tushunishga imkon beradi. Bu, aynigsa,
grammatika, semantika, pragmatika va stilistika sohalarida tilning to‘lig va mukammal tahlilini
amalga oshirishda muhim vosita hisoblanadi.

Yuqoridagi fikrlardan Kkelib chiqib, aytish mumkinki, keyingi yillarda o‘zbek
tilshunosligida so‘zlararo ma’noviy munosabatlarning yana bir turi bo‘lmish lug‘aviy
graduonimiya hodisasi haqidagi qarashlarning shakllanib borayotganligi o‘zbek tili
leksikologiya sathida yechimini kutayotgan dolzarb muammolar borligidan dalolat beradi[6].
Bu borada graduonimiya hodisasining an’anaviy sinonimiya xususidagi qarashlar bilan o‘zaro
munosabati masalasiga oydinlik kiritilishi soz shakli va ularning ma’noviy munosabatlari
doirasida bajarilgan yangi bir tadqiqotni yuzaga chiqaradi. Jumladan, lug‘aviy ma’no
guruhlaridan biri bo‘lgan sinonimik so‘zlar orasidagi bunday munosabat ma’no jihatdan bir xil
bo‘lgan so‘zlar belgisining oz-ko‘plik darajasiga ko‘ra farglanishiga asoslanadi. So‘zlarning ana
shu munosabatlarini hisobga olib guruhlash, ya’ni so‘zlarning (ma’no) miqdoriy ko‘rsatkichiga
ko‘ra darajalanishini asoslovchi guruhlangan so‘zlar qatorini — graduonimik lug‘aviy qatorni
tashkil etadi. Bunday guruhlardagi har bir sozda ayni bir belgining turli xil darajasi aks etadi.
Masalan, odam - kishi - inson - siymo - daho, nam tortmoq — ho‘l bo‘lmoq - ivimoq - bo‘kmoq;
sabo - shabada -yel — shamol - bo‘ron - to‘zon - quyun kabi.

So‘z ma’'nosidagi darajalanuvchi belgi turli so‘zlar guruhida (paradigmalarda) xilma-xil
varang-barang bo‘lishi mumkin. Ushbu xilma-xillik hamda rang-baranglik bir guruhdagi so‘zlar
(paradigmalar)da ma’lum bir belgining ozlik yoki ko‘plik kabi sifati bilan farqlanadi. Masalan,
sabo - shabada - yel - shamol - bo‘’ron - tozon — quyun kabi qatorni oladigan bo‘lsak, bunda
havo oqimining kuchayib borish darajasining ortib borishi kuzatiladi. Ayni qatordagi
leksemalar shu farqgliliklarga asoslanib, so‘zlararo ma'noviy munosabatning bir turi bo‘lgan
graduonimiya hodisasini shakllanishiga xizmat qiladi. Demak, graduonimik tadqiqotlarning
sinonimik qarashlarga ta’siri kuzatilar ekan, so‘zlararo ma’noviy munosabatlarning
aynanliklardan farqliliklar tomon o‘tib borish holatlarining mavjud bo'lishi tabiiydir.

Aytish lozimki, graduonimik gator ma’lum belgining kamayishi yoki ko‘payishiga
asoslanganligi uchun unga kiruvchi har bir a’zo (graduonim) ayni vaqtda o‘zining muayyan
o‘rniga ega bo‘ladi. Masalan, hujra—kulba — uy = qasr — koshona — saroy graduonimik tizimida
o‘rin-joyning hajmiga nisbatan katta-kichikligi hamda tashqi ko‘rinish belgilari jihati bilan ham
(kulba uyga, uy qasrga, qasr koshonaga, koshona esa saroyga nisbatan ko‘rkamligi bilan ham)
farglanishini kuzatish mumkin.

Xullas, graduonimik gatorning eng muhim belgisi, ya'ni xususiyati shundaki, bu qatorda
aynanlikka nisbatan farqlilik bo‘rtib turadi va farqlilik omilining yetakchiligida (bir umumiy
sema belgisi miqdorining ozaytirilishi yoki ko‘paytirilishi natijasida) yangidan yangi
leksemalar (graduonimlar) hosil qilinadi.

Lahza — on — soniya — daqiqa — soat — kun — sutka — hafta — oy — yil -asr — era
kabi leksemalarning denotatlari har xil, ular vaqt miqdorining ortib borishiga ko‘ra darajalanadi
va mana shu keskin farq graduonimiyani sinonimiyadan ajratib turadi.

Sinonimik va graduonimik paradigmalar ba’zi hollarda bir nuqtada kesishib, o‘zaro
to‘gnashishi mumkin bo‘lsa-da, ular mohiyat e’tibori bilan bir hodisa emas. Sinonimiya, avvalo,
so‘zning ma’'no tuzilmasidagi ifoda va vazifa semalaridagi tafovutlarga asoslanadi. Boshqa
tomondan, graduonimik paradigmalarni farqlash so‘zlarning nomlash (denotativ) semalarida
mujassam bo‘lgan miqdoriy daraja va sifat farqlari semantikasi bilan bog‘liqdir. Shu boisdan,
graduonimik qator tarkibidagi qo‘shni birliklar ba'zan sinonimik munosabatlarga kirishishi
mumkin. Bu yerda ta’kidlash joizki, sinonimiya va graduonimiya o‘rtasidagi tafovut ularning
asosiy semantik tayanchlarida yaqqol ko‘rinadi: sinonimlar ko‘proq funksional-ekspressiv yoki
uslubiy farqlarga ega bo‘lsa, graduonimik birliklar esa ma’no intensivligi, ya’'ni darajalanish
masalan, chang — to‘zon — dovul — to‘fon asosida bir-biridan ajraladi. Shu sababli, ular o‘zaro
o‘xshashlik ko‘rsatgan hollarda ham, bu faqat yuzaki va shartli o‘xshashlik hisoblanadi.

Leksikografiyaga umuman tilshunoslikka darajalanish qonuniyatini tatbiq etish
zamonaviy tilshunoslikning muhim talablaridan biridir. Bu tamoyil yordamida so‘zlarning
ma’'no, uslubiy rang, emotsional tus yoki qollanish doirasiga ko‘ra tizimli tartibda
joylashtirilishi ta’'minlanadi. Aynigsa sinonimlar, antonimlar, va metaforik ifodalarni
izohlashda darajaviy yondashuv so‘zlar orasidagi nozik semantik farqlarni ochib berishga
xizmat qiladi. Bu esa leksikografik manbalarni yanada aniq, funksional va didaktik jihatdan
boyitadi. Shunday ekan, zamonaviy lug‘atlar tuzishda darajalanish tamoyilining qo‘llanilishi
ilmiy asoslangan, foydalanuvchi uchun qulay va tilning stilistik boyliklarini chuqur aks
ettiruvchi yondashuv sifatida alohida ahamiyat kasb etadi.

